
Jour. Nr.02-135-2

Dags. 12-08-03  

Toll- og skattstova Føroya

Stýri

Vimerkingar til tonsaskattalógina

Toll- og skattstova Føroya hevur í skrivi dagfest 09-07-2003 heitt á Føroya Kommunufelag um at gera viðmerkingar til uppskot til lóg um skatt av reiðaravirksemi (Tonsaskattalógin).

Felagið skilir at ein slík lóg møguliga er neyðug ið eini roynd at forða fyri at skip ikki flagga út, og fyri at fáa so nógv útlendsk skip hendavegin sum møguligt.  

Hinvegin mótmælir Føroya Kommunufelag at stykki um fíggjarligar avleiðingar als ikki tekur hædd fyri at lógaruppskotið eisini fær fíggjarligar avleiðingar fyri kommunukassan, men bert nevnir evt avleiðingar uppskotið fær fyri landskassan. 

Tað kann eisini tykjast løgið at slíkt lógaruppskot verður lagt fram uttan at nakrar veruligar metingar eru gjørdar av hvat hetta kemur at kosta ávíkavist landi og kommunum. Sjálvsagt eru hesar metingar treytaðar av, sum tað stendur í viðmerkinginum til lógaruppskotið:

1. Hvussu nógv føroysk feløg fara at nýta skipanina.

2. Hvussu nógv útlendsk feløg fara at velja skipanina.

Men hesar óvissu fyritreytir kunnu ikki verða undanførsla fyri at fíggjarmálaráðið ikki kann útgreina

1. Hvussu stórar eru intøkurnar í dag hjá ávíkavist lands- og kommunukassum av tí virksemi sum framyvir kann verða fevnt av lógini.

2. Hvørjar fíggjarligar avleiðingar fær tað fyri ávíkavist Land- og kommunukassar um til dømis øll føroysk reiðarí velja at gera inntøkuna upp eftir tonsaskattalógini.

Føroya Kommunufelag vil heita á Fíggjarmálaráðið um í minsta lagi at gera nakrar tilhugsaðar metingar av hvørjar fígjarligar avleiðingar uppskotið fær fyri Land og kommunurnar, áðrenn farið verður víðari við lógaruppskotinum  

fyri felagið

Eyðun Christiansen

